
Na osnovu člana 20. stavovi 1. i 2. Zakona o izvršenju Budžeta 

Tuzlanskog kantona za 2011. godinu («Službene novine Tuzlanskog 
kantona» br. 4/11 i 11/11), Ministarstvo finansija Tuzlanskog kantona,  
d o n o s i  

O D L U K U
o unutrašnjoj  preraspodjeli rashoda                                                                                                   

u  Budžetu Tuzlanskog kantona za 2011. godinu 

I.
Odobrava se unutrašnja preraspodjela planiranih rashoda u 

Budžetu Tuzlanskog kantona za 2011. godinu («Službene novine 
Tuzlanskog kantona» br. 4/11 i 11/11) na  organizacionoj jedinici 
15030002 - Općinski sud Živinice u dijelu budžetskih sredstava u 
iznosu od  16.000,00 KM.

II.
Preraspodjela planiranih rashoda izvršit će se na sljedeći način: 
               
na teret ekonomskog koda:
                       

- 613900-Ugovorene i druge posebne usluge  16.000,00 KM
 

u korist ekonomskog koda:

- 613400-Nabavka materijala i sitnog inventara  15.000,00 KM
 
- 613800-Izdaci osiguranja, bankovnih usluga
                i usluga platnog prometa                   1.000,00 KM
 

III.
Za realizaciju ove odluke zadužuju se Ministarstvo finansija, 

Ministarstvo pravosuđa i uprave i Općinski sud Živinice.

IV.
Ova odluka stupa na snagu danom donošenja, a objavit će se  

u «Službenim novinama Tuzlanskog kantona».

 BOSNA I HERCEGOVINA MINISTAR
 Federacija Bosne i Hercegovine
 TUZLANSKI KANTON Mlađan Lazić, dipl.ecc,v.r.        
 MINISTARSTVO FINANSIJA
 Broj: 07/1-14-22785/11
 Tuzla, 24.10.2011. 

Na osnovu člana 3. Zakona o izdavačkoj djelatnosti (“Službeni  

list SR BiH”, broj: 35/90 i “Sližbeni list R BiH”, br. 3/93 i 23/93) 
članova 1. i 9. Pravilnika o postupku pripremanja i izdavanja 
udžbenika i drugih nastavnih sredstava za osnovne i srednje škole 
(“Službeni list SR BiH”, broj: 4/91) kao i Sporazumu o postupku 
pripremanja i odobravanja udžbenika i drugih nastavnih sredstava 
za osnovne i srednje škole potpisanog sa Federalnim ministarstvom 
obrazovanja i nauke, Ministarstvo obrazovanja, nauke, kulture i 
sporta Tuzlanskog Kantona, donosi

O D L U K U
o dopuni Spiska odobrenih udžbenika, priručnika, radnih 

listova i zbirki zadataka za osnovne škole, gimnazije, srednje 
tehničke i stručne škole u školskoj 2011/12. godini koji je odo-
brilo Federalno ministarstvo obrazovanja i nauke, akt broj: 

06-38-8-4301/11 od 30.7.2011. godine

I.

Dopunjuje se Spisak odobrenih udžbenika, priručnika, radnih 
listova i zbirki zadataka za osnovne škole, gimnazije, srednje 

tehničke i stručne škole u školskoj 2011/12. godini koji je odobrilo 
Federalno ministarstvo obrazovanja i nauke, akt broj: 06-38-8-
4301/11 od 30.7.2011. godine:

Čitanka, radna sveska za sedmi razred devetogodišnje osnovne 
škole, autorica Azre Verlašević i Vesne Alić, D.O.O. za izdavaštvo, 
trgovinu i usluge “NAM” Tuzla,

Čitanka, radna sveska za osmi razred devetogodišnje osnovne 
škole, autorica Azre Verlašević i Vesne Alić, D.O.O. za izdavaštvo, 
trgovinu i usluge “NAM” Tuzla.

II.
 
Zadužuju se direktori osnovnih škola da obavijeste sve 

nastavnike o dopuni Spiska udžbenika i drugih nastavnih sredstava 
za upotrebu u školskoj 2011/12. godini i omoguće aktivima 
nastavnika izbor udžbenika i drugih nastavnih sredstava.

III.

Odluka o dopuni Spiska odobrenih udžbenika, priručnika, 
radnih listova i zbirki zadataka za osnovne škole, gimnazije, srednje 
tehničke i stručne škole u školskoj 2011/12. godini koji je donijelo 
Federalno ministarstvo obrazovanja i nauke, akt broj: 06-38-8-
4301/11 od 30.7.2011. godine, objavit će se u “Službenim novinama 
Tuzlanskog Kantona”.

 BOSNA I HERCEGOVINA M I N I S T A R
 Federacija Bosne i Hercegovine
 TUZLANSKI KANTON
 Ministarstvo obrazovanja, Prof. dr. Nađa Avdibašić-
  nauke, kulture i sporta Vukadinović, v.r.
 Broj: 10/1-40-18551-1/11
 Tuzla,07.10.2011. godine

Na osnovu člana 6. Okvirnog zakona o visokom obrazovanju 

u Bosni i Hercegovini («Službeni glasnik Bosne i Hercegovine», 
broj: 59/07), a u vezi sa  članom 116. stav (1) Zakona o visokom 
obrazovanju («Službene novine Tuzlanskog kantona», br. 
(8/08, 11/09 i 12/09), na prijedlog Senata Univerziteta, ministar 
obrazovanja, nauke, kulture i sporta Tuzlanskog kantona, donosi

                            

PRAVILNIK 
O KORIŠTENJU AKADEMSKIH TITULA I STICANJU 

NAUČNIH I STRUČNIH ZVANJA NA VISOKOŠKOLSKIM 
USTANOVAMA U TUZLANSKOM KANTONU 

POGLAVLJE I -OSNOVNE ODREDBE

Član 1.
(Sadržaj)

Ovim pravilnikom reguliše se način korištenja akademskih 
titula i sticanje  stručnih i naučnih zvanja na visokoškolskim 
ustanovama u Tuzlanskom kantonu.

Član 2.
(Sticanje prava na akademsku titulu i zvanje)

(1) Stepen ciklusa studija završava se uspješnim izvršavanjem 
svih obaveza utvrđenih studijskim programom.

(2)  Svaki stepen ciklusa studija ima utvrđen broj studijskih 
bodova (ECTS) čijim ostvarenjem se stiče određena akademska 
titula, stručno ili naučno zvanje.

POGLAVLJE II. STICANJE AKADEMSKIH TITULA,  
NAUČNIH I STRUČNIH  ZVANJA

Član 3.
(Prvi ciklus studija)

(1) Završetkom stepena prvog ciklusa studija (dodiplomski 
studij) u trajanju od najmanje tri i najviše četiri studijske godine, 
sa ostvarenih 180, odnosno 240 ECTS studijskih bodova, stiče se 
akademska titula, odnosno stručno zvanje Bakalaureat/Bachelor za 
određenu oblast. 

(2) Za studij iz grupe tehničkih nauka u trajanju od 180, 
odnosno 240 ECTS studijskih bodova pored zvanja Bakalaureat/
Bachelor dodaje se i titula Inžinjer sa bližom oznakom oblasti.

Član 4.
(Drugi ciklus studija)

(1) Završetkom stepena drugog ciklusa univerzitetskog studija, 
u trajanju od najmanje jednu i najviše dvije studijske godine, sa 
ostvarenih 60, odnosno 120 ECTS studijskih bodova, što sa prvim 
ciklusom studija ukupno iznosi 300 ECTS studijskih bodova, stiče 
se akademska titula i zvanje Magistar za određenu oblast.

(2) Za studij iz grupe tehničkih nauka u trajanju od 60, 
odnosno 120 ECTS studijskih bodova, što sa prvim ciklusom studija 
ukupno iznosi 300 ECTS studijskih bodova pored zvanja Magistar 
dodaje se i titula Diplomirani inžinjer sa naznakom oblasti.

                     
Član 5.

(Treći ciklus studija)
Završetkom stepena trećeg ciklusa univerzitetskog studija u 

trajanju od tri, odnosno četiri studijske godine, sa ostvarenih 180 
ECTS studijskih bodova, što sa prvim i drugim ciklusom studija 
ukupno iznosi 480 ECTS studijskih bodova, stiče se akademska 
titula i naučno zvanje Doktor nauka ili Doktor umjetnosti sa 
naznakom naučne, odnosno umjetničke oblasti.

Član 6.
(Studij medicine, stomatologije, farmacije

i veterinarske medicine)
  (1) Odredbe članova 3. i 4. ovog pravilnika ne primjenjuju se 

za studij medicine, stomatologije, farmacije i veterinarske medicine.
  (2) Za studij medicine, stomatologije, farmacije i veterinarske 

medicine, sticanje akademskih titula, naučnih i stručnih zvanja i 
njihovo korištenje regulisat će se posebnim pravilnikom.

Član 7.
(Ravnopravnost spolova)

Gramatička terminologija korištenja muškog roda u ovom 
pravilniku podrazumijeva uključivanje oba roda.

POGLAVLJE III. KORIŠTENJE AKADEMSKIH
TITULA I ZVANJA

Član 8.
(Javne isprave)

Stečene akademske titule, naučna i stručna zvanja unose se 
u javne isprave koje izdaje visokoškolska ustanova kao što su: 
diploma o završenom akademskom stepenu određenog ciklusa 
studija, dodatak diplomi i uvjerenje o završenom akademskom 
stepenu određenog ciklusa studija.

Član 9.
(Skraćenice)

(1) Skraćenica zvanja Bakalaureat/Bachelor označava se sa 
„BA“, a  Magistar sa „MA“ i stavlja se iza imena i prezimena lica 
koje ga je steklo.

(2) Skraćenica zvanja Doktor nauka/umjetnosti označava se 
sa  „Dr“  stavlja se ispred imena i prezimena lica koje ga je steklo. 

(3) Skraćenice zvanja za studij medicine, stomatologije, 
farmacije i veterinarske medicine utvrdit će se na način utvrđen 
članom 6. stav (2) ovog pravilnika.

Član 10.
(Spisak akademskih titula, naučnih i stručnih zvanja)
(1) Akademske titule, naučna i stručna zvanja koja se mogu 

sticati na postojećim visokoškolskim ustanovama u Tuzlanskom 
kantonu utvrđeni su u Spisku akademskih titula, naučnih i stručnih 
zvanja koje se mogu sticati na visokoškolskim ustanovama u 
Tuzlanskom kantonu, koji je sastavni dio ovog pravilnika.

(2) Za visokoškolske ustanove, odnosno njihove organizacione 
jedinice (fakultete i akademije), koje se osnuju  nakon donošenja 
ovog pravilnika, odgovarajuće akademske titule, naučna i stručna 
zvanja utvrdit će se na način kako je regulisano ovim pravilnikom.

POGLAVLJE IV. PRELAZNE I ZAVRŠNE ODREDBE                                                              

Član 11.
(Stupanje na snagu)

Ovaj pravilnik stupa na snagu osmog dana od dana 
objavljivanja u «Službenim novinama Tuzlanskog kantona». 

 
 BOSNA I HERCEGOVINA M I N I S T A R
 Federacija Bosne i Hercegovine
 TUZLANSKI KANTON
 Ministarstvo obrazovanja, Prof. dr. Nađa Avdibašić-
  nauke, kulture i sporta Vukadinović, v.r.
 Broj: 10/1-38-20673-1/11                                                  
 Tuzla, 24.10.2011.godine                                                                                                                                                                                     

